
Hörmətli sakinlər, Xanımlar və cənablar  

 

Hər vaxtınız xeyir. Bu gün sizin icmada olmaq və Cuğacud çayının üzərindən keçən yeni körpülərin 

açılışında iştirak etmək mənim üçün böyük məmnunluqdur. Sizin icmada ABŞ-ın USAİD təşkilatının 

Sosial-İqtisadi İnkişaf Fəaliyyəti (SEDA) proqramı vasitəsilə körpülərin və su təsərrüfatı sisteminin 

tətbiqi məndə bir ABŞ Səfiri kimi qürur və şadlıq hissi doğurur.  

 

Qam-Qam icmasında bu kimi körpülər şəbəkəsinin yaradılması və su təsərrüfatı sisteminin 

təkmilləşdirilməsi Birləşmiş Ştatlar və Azərbaycan hökumətlərinin birgə fəaliyyətinin yaxşı 

nümunəsidir ki onun sayəsində icmaların üzləşdiyi problemlərın həll olunmuşdur.  

 

Digər vacib məsələ məhz ondan ibarətdir ki, biz bu körpü şəbəkəsinin timsalında yerli icmaların nə 

kimi uğura imza ata biləcəklərini görə bilərik. Düşünürəm ki, məhz icma üzvləri öz ehtiyaclarını daha 

yaxşı başa düşür və öz icmalarının rifahının artırılmasında daha çox maraqlıdırlar.  

 

Qam-Qam icması ÜMİD yerli qeyri-hökumət təşkilatı və həmçinin yerli bələdiyyə və icra hakimiyyəti 

nümayəndələri ilə uzun müddət birgə işləyərək bu kimi vacib lahiyənin icrasında prioritetləri müəyyən 

etməyə, iş planı yaratmağa, və icmanın həyat tərzinin yaxşılaşdırmasına müəssər olub. İcmalar öz 

hökuməti ilə birgə işlədikdə gördüyümüz körpülər şəbəkəsi kimi gözəl nailiyyətlər əldə oluna bilər.  

 

Bu lahiyənin icrasından öncə yerli sakinlərin kəndin bir başından o biri başına, xüsusilə çaylar daşan 

vaxtı getmək imkanları çətin idi. Eşitmişdim ki, bu hətta uşaqların məktəbə getməyinədə təsir edirdi. 

Bu gün müşahidə etdiyimiz sistem Qam-Qam icmasının müəyyən ehtiyaclarını ödəyir, bu həm 

uşaqların rahat və təhlükəsiz şəkildə məktəbə getmələrini təmin edir, həmdə digərləri üçün 

kommersiya və ya başqa bir fəaliyyətə qatılmağa imkan yaradır.  

 

Lakin bu lahiyənin ən gözəl amili ondan ibarətdir ki öz həyatlarını yaxşılaşdırmaq niyyətində olan 

icma üzvləri işə bağlılıq göstərərək sözü gedən layihəni həyata keçirmişlər. Qam-Qam icmasının 

üzvləri yerli bələdiyyə və icra hakimiyyəti nümayəndələrindən ibarət olan İcma İnkişafı Şurasına bir 

qrup könüllü seçmişlər. Sözügedən Şura yerli QHT tərəfdaşı ilə birgə işləyərək icmanın həyat tərzinin 

yaxşılaşdırılması planını hazırlamışlar. Gördüyümüz çay keçidləri məhz bu planın və əməkdaşlığın 

nəticəsidir. Bu addım vətəndaşların hökumətlə birgə işləməsinin əyani təzahürü və vətəndaşların qərar 

qəbul olunmasında uğurlu iştirakının göstəricisidir.  

 



 

 

  

Sonda isə mən İcma İnkişaf Şurasının gördüyü işlərə görə cənab  Adıgözəlova təşəkkur edirəm. 

 

Lahiyəyə verdikləri güclü dəstəyə görə İqtisadiyyat və Sənayə Nazirliyi, İcra Hakimiyyəti və 

bələdiyyə nümayəndələrinə təşəkkür edirəm.  

 

Lahiyəni uğurlu etmək üçün icma ilə birgə işləyən Şərq Qərb İdarə Etmə İnstitutu və ÜMİD təşkilatına 

təşəkkür edirəm. 

 

Qam-Qam sakinləri əldə etdikləri nəticədən qürur duymalıdırlar və mən onları bu münasibətlə təbrik 

etmək istəyirəm.  

 

Çox sağ olun.  

 


